1.1 DELPHI ПРОГРАММАЛАУ ТІЛІНІҢ ИНТЕГРАЦИЯЛАНҒАН ОРТАСЫ

Delphi тіліндегі қолданбалы программалар немесе қосымшалар интеграцияланған IDE (Integrated Development Environment) ортасында жасалады. Ол компьютердің программалаушымен қарым-қатынасын ұйымдастырады және әр түрлі басқару элементтерінен құрылған бірнеше терезелерден тұрады. IDE интеграцияланған ортасының құралдарын қолдана отырып, қосымшаның интерфейстік бөлігін жобалауға, программалық код жазуға және оны басқару элементтерімен байланыстыруға болады. Бұл жағдайда, программа кодын жазу, оны түзету және орындау сияқты барлық әрекеттер IDE ортасында орындалады.
Delphi-дің интеграцияланған ортасы көптерезелі жүйе болып саналады. Ол төмендегі терезелерден тұрады: 
 Негізгі терезе (Delphi 7- Project1.dpr) 
 Объектілер ағашын шолу терезесi (Object Tree View)
 Объектілер бақылаушысының терезесі (Object Inspector) 
 Форма құрастырушыcының терезесі (Form1. dfm) 
 Код редакторының терезесі (Unit1. pas) 
 Код сілтеушісінің терезесі (Exploring Unit.pas)
Дельфиде дайындалатын программа жоба деп аталады. Жоба форма терезінде орындалады (қалыпты жағдайдағы аты- Form1).
Жоба құру үшін формаға Компоненттер палитрасынан түрлі компоненттер орналастырылады. Компоненттер палитрасы негізгі терезеде негізгі мәзірдің оң жақ төменгі бөлігінде орналасқан. Компонент- қосымша формасы жасалатын құрастыру блогы болып табылады. Барлық компонент әрбіреуі жеке парақта орналасқан топтарға бөлінген, ал әрбір компонент шартбелгімен берілген.
Компонент палитрасы келесі парақтардан тұрады: 
 Standard – стандарт компоненттер 
 Additional- қосымша компоненттер
 Win32- Windows-тың 32 разрядты инсерфейсі 
 System- жүйелік функцияларды қосу 
 Data Access- деректер қоймасындағы ақпаратпен жұмыс 
 Data Сontrols- деректерді басқару элементін жасау т.с.с.
Программадан объект қасиеті мен әдістеріне қатынау қалай жүзеге асыратынын қарастырайық. Объект қасиетін көрсету келесі форматта жүзеге асырылады:
<объект атауы>.<қасиет атауы>
Объект атауынан кейін бос орынсыз нүкте белгісі қойылады да, төмен қарай ашылатын тізімнен қажетті қасиет атауы таңдалады.
Мысалы: Label1. Caption:=’Delphi тілі’;
Кейде объект қасиетінің өзі объект болуы мүмкін. Онда бұл қасиетке сілтеу арасына нүкте қойылған объектілер тізбекшесі арқылы көрсетіледі.
Мысалы: Label1.Font.Color:=clRed; Нәтижеде Label1 объектісіндегі жазу түсі қызыл болады.
Қосымша интерфейсін жасау кезінде әрбір компонент үшін екі операция орындалады:
1. Компоненттер палитрасынан компонентті формаға орналастыру.
2. Қойылған компоненттің қасиетін орнату.
Компонент қасиеті экранның сол жақ төменгі бөлігінде орналасқан Объект бақылаушысының терезесі арқылы өзгертіледі. Ол екі астарлы беттен тұрады: Properties (Қасиеттер) және Events (Оқиғалар).
Қасиет (сипаттама, параметр)- объектілердің түрлі мүмкіндіктерін сипаттап, ағымдық күйін анықтайтын атрибуттар.
Әр компоненттің қалыпты жағдайда берілген аты және қасиет мәндері болады. Оны қалауымызша өзгертуге болады.
Мысалы: Формаға Standard парағынан батырма (Button) және жазба (Label) компонентін әкеліп орналастырсақ, олардың аттары және тақырыптары қалыпты жағдайда Form1, Button1, Label1 болады. (1-сурет). Компонент тақырыптарын Caption қасиеті арқылы өзгертуге болады. (2- сурет).

Сурет 1,2. Label, Button компоненттері бар Delphi формасы

Компонент қасиеттерінің негізгілерін қарастырайық.
Name қасиеті (Tcomponent Name типті) компонент атын көрсетеді. Әр жаңа типке автоматты түрде оның аты және нөмірі меншіктеледі. Мысалы: Form1, Form2, Button1, Edit2, Label1 т.с.с.
Caption қасиеті (Tcaption типті) компоненттің тақырып жолынан тұрады. Ол символдық (String) типті болады. Мысалы: Button1. Caption:=’Батырманы шерт’; Form1.Caption:=’Калькулятор';
Text қасиеті (Tcaption типті) компонентке байланысты жолдан тұрады. Бұл қасиет мәні компонент мазмұны болып табылады. Мысалы: Edit1.text:=’Студент’; Memo1.Text:='Блокнот';
Enabled қасиеті (Boolean типті) компонент белсенділігін анықтайды. Егер қасиет мәні true (ақиқат) болса, онда компонент белсенді, ал false (жалған ) болса, онда компонент белсенді емес. Мысалы: Edit1.Enabled:=false; Button1.Enabled:=false; болса Edit1- дегі мәтінді өзгерту және Button1 батырмасын шерту мүмкін емес.
Color қасиеті (Tcolor типті) компонент фонының түсін анықтайды.
Оның мәндері: clRed (қызыл), clAqua (ашық- көгілдір), clBlue (көк), clGreen (жасыл), clYellow (сары), clWhite (ашық), clFuchcia (күлгін) т.б.
Мысалы: 
Edit1.Color:=clLime;
Edit1.Font.Color:=clMaroon; {компоненттің фон түсі ашық жасыл, қаріп түсі қоңыр (каштан) түспен боялады}
Visible қасиеті (Boolean типті) компоненттің көрінуін басқарады. Егер қасиет мәні true болса, онда компонент экранда көрінеді, керісінше жағдайда көрінбейді.
Мысалы: Edit1.Visible:=false; Button1.Visible:=true;
Font қасиеті (TFont типті) компоненттегі мәтін қарпін анықтайды. TFont класы қаріп параметрін басқаруды жүзеге асыратын келесі қасиеттерден тұрады. 
      Name (TFontName типті) – қаріп атын анықтайды. Мысалы: Label1.Font.Name:=’Arial’; Edit1.Font.Name:=’KZ Decor’; 
      Size (Integer типті) – қаріп өлшемін пунктпен береді. 
      Height (Integer типті) – қаріп өлшемін пикселмен береді. Мысалы: Label1.Font.Size:=18; Color (TСolor типті) – мәтін түсін береді. Мысалы: Label1.Font.Color:=clRed; 
      Style (TFontStyle типті) – қаріп стилін орнатады және төмендегі мәндерді қабылдайды.
fsItalic-көлбеу қаріп (курсив)
fsBold- жартылай қою қаріп (жирный)
fsUnderline- асты сызылған (подчеркнутый)
fsStrikeOut- үсті сызылған (перечеркнутый)
Мысалы: Label1.Font.Style:=[fsBold];
Edit1.Font.Style:=[fsBold, fsItalic];

БАҚЫЛАУ СҰРАҚТАРЫ:
1. Delphi ОБП тілі қандай программалау тіліне жатады?
2. Объектілі- бағдарланған программалаудың негізгі түсініктері қандай?
3. Delphi тілінің интеграцияланған ортасы қандай терезелерден құралады?
4. Объект инспекторының терезесі қандай астарлы беттерден тұрады, олардың қызметі.
5. Компонент қасиеті деген не?
6. Қандай негізгі қасиеттер бар?
7. Компоненттер палитрасы қандай негізгі парақтардан тұрады?
8. Label және Edit компоненттері, олардың қызметі, негізгі қасиеттері?
9. Қаріп параметрін өзгертудің қандай қасиеттері бар?

ЖАТТЫҒУЛАР
Delphi ОБП тілі ортасында орындаңдар.
1. Delphi-дің экрандық интерфейсімен танысу. (6 терезе)
2. Компоненттер палитрасы. Объект инспекторының терезесі.
3. Жоба, форма, код файлдарының құрылымын қарау.
4. Топ нөміріңнен және топтағы студенттер атынан тұратын қосымша жасаңдар. Әр сөздің қаріп атын, стилін, түсін және өлшемін әртүрлі етіп өзгертіңдер. Жоба түрі 3-суретте көрсетілген.

Сурет 3. Жоба интерфейсі
 
5. Формаға бір батырма және 7 жазу компонентін орналастырыңдар. Батырманы әр шеркен сайын әрбір жазу компонентіне спектрдің 7 түсінің атауы сәйкес түспен шығатын код жазыңдар.


1.2 ЖОБАНЫҢ СИПАТТАМАСЫ

Delphi ортасында жасалған қосымша бір жобаға біріктірілген бірнеше элементтен тұрады. Олар файл типімен бірге төменде көрсетілген: 
 жоба файлы (.dpr) 
 форманы сипаттау файлы (.dfm) 
 форма фодулінің файлы (.pas) 
 модульдер (.pas)
 жоба параметрлері (.dof) 
 ресурсты сипаттау (.res)
Жоба файлы
Дельфиді іске қосқан кезде автоматты түрде Project1.dpr атты жаңа жоба жасалады. Бұл жобаның Form1 атты формасы болады. Жоба файлы жобаның орталық файлы болып табылады және оның жеке программасы болады. 1 формадан тұратын қосымша үшін жоба файлының түрі былайша болады:
program Project1;
uses Forms,
Unit1 in 'Unit1.pas' {Form1};
{$R *.res}
begin
Application.Initialize;
Application.CreateForm(TForm1, Form1);
Application.Run;
end.
Бұл файл мазмұнын экранға шығару үшін келесі командалар тізбегі орындалады: ViewUnits Project1 (немесе CTRL+F12).
Форма файлдары
Жоба құрамындағы әрбір форма үшін автоматты түрде форманы сипаттау файлы (.dfm) және модуль файлы (.pas) жасалады.
Форманы сипаттау файлы форманы және оның компоненттерін сипаттаудан тұрады. Формаға компонент қойып, оның қасиеттерін өзгерткен кезде форманы сипаттау файлында автоматты түрде сәйкес өзгерістер енгізіледі.Бұл файлдың мазмұнын экранға шығару үшін форманың контекстік мәзірінен View as Text пунктін шерту қажет. Керісінше, формаға өту үшін контекстік мәзірден View as Form командасы таңдалады.
Мысалы: Бір батырма (Button) мен мәтіндік өрістен (Edit) тұратын форманы сипаттау файлының мазмұны төмендегіше болады:
object Form1: TForm1
Left = 192
Top = 114
Width = 696
Height = 480
Caption = 'Form1'
Color = clBtnFace
Font.Charset = DEFAULT_CHARSET
Font.Color = clWindowText
Font.Height = -11
Font.Name = 'MS Sans Serif'
Font.Style = []
OldCreateOrder = False
PixelsPerInch = 96
TextHeight = 13
object Button1: TButton
Left = 40
Top = 80
Width = 89
Height = 33
Caption = 'Button1'
TabOrder = 0
end
object Edit1: TEdit
Left = 40
Top = 24
Width = 81
Height = 21
TabOrder = 1
Text = 'Edit1'
end
end
Форма модулінің файлы форма класын сипаттаудан тұрады. Жобадағы бос форма үшін модуль файлының коды төмендегіше болады:
unit Unit1;
interface
uses
Windows, Messages, SysUtils, Variants, Classes, Graphics, Controls, Forms,
Dialogs, StdCtrls;
type
TForm1 = class(TForm)
private
{ Private declarations }
public
{ Public declarations }
end;
var
Form1: TForm1;
implementation
{$R *.dfm}
end.
Бұл файл мазмұнын экранға шығару үшін келесі командалар тізбегі орындалады: ViewUnits Unit1 (немесе CTRL+F12).
Модуль файлына түрлі оқиғаларға сәйкес әрекеттерді орындайтын программа мәтіні (процедуралар) енгізіледі.
Оқиға- программаның жұмыс істеуі барысында объект жағдайының белгілі бір әрекетке жауап ретінде өзгеруі. Оқиғалар Объект бақылаушысының Events астарлы бетінде орналасады. Оқиға атауына On префиксі тіркестіріліп жазылады. Ол атаудың оқиға екендігін білдіретін белгі.

Сурет 4. Events парағының терезесі
Delphi-де жиі қолданылатын оқиғалар:
OnClick- объектіде тышқан батырмасын бір рет шерту
OnDblClick- объектіде тышқан батырмасын екі рет шерту
OnCreat- формада тышқан батырмасын екі рет шерту
OnKeyPress –пернені шерту т.б.
Процедураның жалпы түрі:
procedure процедура атауы (Sender: TObject);
<сипаттау бөлімі>
Begin
процедура денесі
end;

Сурет 5. Программалық код терезесі
Мысал1: Батырманы шерткенде мәтіндік өріске “Delphi программалау тілі” мәтінін шығаратын процедура түрі төмендегіше болады:
procedure TForm1.Button1Click(Sender: TObject);
begin
Edit1.Text:='Delphi программалау тілі'
end;

Сурет 6,7. Жобалалау этапындағы форма және программаның орындалу нәтижесі

БАҚЫЛАУ СҰРАҚТАРЫ:
1.    Delphi ортасында жасалған кез- келген қосымша қандай файлдардан тұрады? Ол файлдардың типтері қандай?
2.    Жоба файлының қалыпты жағдайдағы атауы және оның түрі қандай болады? Файл мәтіні экранға қалай шығарылады?
3.    Форманы сипаттау файлы деген не және оның жалпы түрі қандай? Форманы сипаттау файлынан формаға және керісінше өту қалай жүзеге асырылады?
4.    Форма модулі файлының жалпы түрі қандай?
5.    Оқиға деген не? Ол қайда орналасқан? Delphi-де жиі қолданылатын оқиғалар қандай?
6.    Delphi-дегі процедураның жалпы түрі ?
7.    Процедурадағы Sender: TОbject жолы нені білдіреді?

ЖАТТЫҒУЛАР:
Delphi ОБП тілі ортасында орындаңдар.
1.    Формада бірінің астына бірі бірнеше Label компонентін (тақырып аты бос) және батырма (тақырып аты: Тізім) орналастырыңдар. Label компоненттерінің мәтінінің қаріп атын, стилін, өлшемін, және түсін өз қалауыңша орнатыңдар. Батырманы әр шерткенде Label компонентіне бірінің астына бірі топ студенттерінің аттары шығатын код жазыңдар.
2.    Компьютер сенен атыңды сұрап, сенімен амандасатын жоба жасаңдар. (18- сурет)
3.     

Сурет 8. Жоба интерфейсі

1.3  DELPHI ТІЛІНДЕ АЙНЫМАЛЫЛАРДЫ ТҮРЛЕНДІРУ ФУНКЦИЯЛАРЫ
Кездейсоқ сандармен жұмыс
Форма модулінің файлы unit қызметші сөзінен басталады да, одан кейін модуль аты жазылады. Қалыпты жағдайда бірінші модуль үшін оның аты Unit1, екіншісі үшін Unit2 т.б. болады. Модуль мәтіні екі негізгі бөлімнен тұрады: interface — модульдің ашық интерфейсі және implementation —модульді жүзеге асыру. Interface бөлімінде uses сөзінен кейін программаға қосылатын стандарт модульдер және қолданушының кітапханалық модульдерінің тізімі жазылады.
Бұл бөлімнің форматы:
Uses <1-атау>, <2-атау>,… <n-атау>;
Мысалы:
interface
uses
Windows, Messages, SysUtils, Variants, Classes, Graphics, Controls, Forms,
Dialogs, StdCtrls;
Қосылған модульдер тізіміндегі SysUtils модулінде жолдармен жұмыс жасаудың келесі функциялары анықталған.
IntToStr (Value:Integer): String; - Value бүтін санды өрнегінің мәнін жолға түрлендіру.
StrToInt (const S: String): Integer; - S жолын бүтін санға түрлендіру.
FloatToStr (Value:Extended): String; - Value нақты санды өрнегінің мәнін жолға түрлендіру.
StrToFloat (const S: String): Extended; – S жолын нақты санға түрлендіру
DateToStr(Date:TDateTime) : String; - Date өрнегіндегі дата мәнін жолға түрлендіру.
TimeToStr(Time:TDateTime) : String; - Time өрнегіндегі уақыт мәнін жолға түрлендіру.
StrToDate (const S: String ) : TdateTime; - S жолын датаға түрлендіру.
StrToTime (const S: String ):TdateTime; - S жолын уақытқа түрлендіру.
Мысал2: Edit бір жолды мәтіндік өрістерге енгізілген бүтін сандардың қосындысын табатын қосымша жасаңдар. (9- сурет)
[image: http://ebooks.semgu.kz/books/101010/docs/lection_1.files/image018.png]
Сурет 9. Жобаның жасалу интерфейсі
BitBtn1 батырмасына жазылған программа коды төмендегіше болады:
procedure TForm1.BitBtn1Click(Sender: TObject);
begin
Edit3.Text:=IntToStr(StrToInt(Edit1.Text)+StrToInt(Edit2.Text));
end;
Edit компонентінің мазмұны мәтіндік болғандықтан, Edit1, Edit2 мәндеріне қосу амалын орындау үшін, алдымен оларды санға түрлендіреміз. Нәтижені Edit3 мәтіндік өріске шығару үшін, шыққан мәнді керісінше, жолға түрлендіреміз.
[image: http://ebooks.semgu.kz/books/101010/docs/lection_1.files/image020.png]
Сурет 10. Жобаның орындалуы
Delphi-де кездейсоқ бүтін сандармен жұмыс істеуге болады. Ол үшін кездейсоқ сандарды шығарудың Random() функциясы қолданылады. Әр орындатқанда уақыт өтуіне байланысты әр түрлі кездейсоқ бүтін сан шығару үшін кездейсоқ сандар генераторы іске қосылады. Ол Randomize стандарт функциясы арқылы жүзеге асырылады.
Берілген [a,b] аралығындағы кездейсоқ бүтін санды шығару үшін функция былайша жазылады: Random (b-a)+a;
мысалы: [10,50] аралығындағы кездейсоқ бүтін санды шығару үшін функцияның жазылуы: random (40)+10;
Мысал3: Жоғарыдағы екі енгізілген санның қосындысын табатын программаны компьютер арқылы кездейсоқ алынған екі санның қосындысын табуға өзгертуге болады.
Онда жобаның интерфейсі былайша болады.
[image: http://ebooks.semgu.kz/books/101010/docs/lection_1.files/image022.png]
11- сурет. Кездейсоқ сандармен толтыру жобасы
Edit1 және Edit2 компоненттеріне 1-ден 100- ге дейінгі кездейсоқ бүтін сандарды толтыруды орындайтын BitBtn1 батырмасының коды төмендегіше болады:
procedure TForm1.BitBtn1Click(Sender: TObject);
begin
randomize;
Edit1.Text:=IntToStr(random(100));
Edit2.Text:=IntToStr(random(100));
end;
Нәтижені шығаратын BitBtn2 батырманың коды 1-мысалдағыдай болады.

БАҚЫЛАУ СҰРАҚТАРЫ:
1. Форма модулінің файлы қандай негізгі бөлімдерден тұрады?
2. Кітапханалық модульдерді қосу бөлімінің жазылуы қандай?
3. SysUtils модулінің санды жолға және керісінше түрлендіру функциялары қандай?
4. Label жазба компоненттеріне ағымдық уақыт пен датаны шығаратын жоба жасаңдар.
5. Кездейсоқ сандарды шығару функциясының жазылуы қандай?
6. Edit мәтіндік өріске берілген аралықтағы кездейсоқ санды толтыру командасының жазылуы қандай?
7. 2-мысалда кездейсоқ толтырылған сандарды тазартатын Тазарту батырмасының кодын жазыңдар.
 
ЖАТТЫҒУЛАР.
Delphi ОБП тілінде жоба құрыңдар:
1.      Берілген кез- келген екі санның (сан нақты болуы да мүмкін) қосындысын, айырмасын, көбейтіндісін және бөліндісін табатын Арифмометр қосымшасын жасаңдар. (12- сурет)
[image: http://ebooks.semgu.kz/books/101010/docs/lection_1.files/image024.png]
Сурет 12. Арифмометр жобасының интерфейсі

2. Енгізілген күн датасы мен ай нөмірі бойынша сол күннің жыл басынан санағандағы реттік нөмірін анықтаңдар. (Мысалы: 25- ақпан-56- күн.)
3. Кездейсоқ шыққан үш санның квадраттының қосындысын табыңдар.
4. Кездейсоқ шыққан үш санның арифметикалық және геометриялық ортасын табыңдар.
5. Кездейсоқ шыққан санның квадратын, кубын, және квадрат түбірін анықтаңдар
6. Формаға Edit, Label, Button компоненттерін орналастырыңыз. Edit өрісіне х айнымалысының мәнін енгізіп, Button компонентін басқан кезде келесідей математикалық функцияларды есептейтін қосымша жасаңыз: Cos(x), Ln(x), Sqr(x), Sqrt(x), Sin(x), Log10(x), Exp(x) (13- сурет)
[image: http://ebooks.semgu.kz/books/101010/docs/lection_1.files/image026.png]
Сурет 13. Жоба интерфейсі

